
ТОРЪЯ МОГА РЕСПУБЛИКАНСКӦЙ УДЖТАС

"Коми Республикаын ичӧт предпринимательство

сӧвмӧдӧм да сылы отсӧг сетӧм (2004 – 2005 вояс)"

торъя мога республиканскӧй уджтаслӧн

ПАСПОРТ

	Уджтас ним 
	-
	"Коми Республикаын ичӧт предпринимательство сӧвмӧдӧм да сылы отсӧг сетӧм (2004 – 2005 вояс)" торъя мога республиканскӧй уджтас 

	Уджтас лӧсьӧдӧм вылӧ подув 
	-
	"Россия Федерацияын ичӧт предпринимательстволы государствосянь отсӧг сетӧм йылысь" федеральнӧй оланпас, Коми Республикаса Правительстволӧн 2002 во июнь 10 лунся 164-р №-а тшӧктӧм

	Уджтас закажитысь
	-
	Коми Республикаса Правительство

	Уджтас медшӧр дасьтысьяс
	-
	Коми Республикаса экономика сӧвмӧдан министерство

	Уджтаслӧн шӧр могъяс
	-
	ичӧт предпринимательство сӧвмӧдӧмын ӧд содтӧм;

ичӧт предпринимательство субъектъясӧс кредит ресурсъясӧн могмӧдӧм;

налӧн зумыд уджлы бур климат артмӧдӧм

	Уджтаслӧн могъяс
	-
	Коми Республикаын ичӧт предпринимательстволы государствосянь отсӧг сетан система бурмӧдӧм, сы лыдын:

ичӧт предпринимтаельство уджалӧм вылӧ бур организационно-правовӧй климат артмӧдӧм;

бур инвестиционнӧй климат артмӧдӧм, ичӧт предпринимательство субъектъяслы сьӧмӧн да инвестицияӧн отсалӧм;

ичӧт предпринимательстволы отсӧг сетан инфраструктура сӧвмӧдӧм;

асшӧр уджалысьясӧс юӧртан ресурсъясӧн могмӧдӧм;

ичӧт предпринимателстволы кадръясӧн отсӧг сетӧм;

ичӧт предпринимательство юкӧнын регионкостса да войтыркостса йитӧдъяс сӧвмӧдӧм

	Уджтас олӧмӧ пӧр-тан кад
	-
	2004 – 2005 вояс 

	Уджтаслӧн медшӧр мероприятие лыддьӧг
	-
	водзӧ бурмӧдны ичӧт предпринимательство субъектъяслӧн уджӧн веськӧдлан нормативнӧй правовӧй подув;

лӧсьӧдны да пыртны ичӧт предпринимательстволы отсӧг сетӧм кузя финансӧвӧй технологияяс;

лӧсьӧдны да сӧвмӧдны ичӧт предпринимательстволы отсӧг сетан инфраструктуралысь колана элементъяс;

лӧсьӧдны ичӧт предпринимательство юӧрӧн могмӧдан ӧтувъя система;

дасьтыны да олӧмӧ пӧртны ичӧт предпринимательство юкӧнын кадръяс дасьтан, выльысь велӧдан да содтӧд тӧдӧмлун сетан уджтасъяс;

регионкостса да войтыркостса йитӧдъяс сӧвмӧдӧм тшӧт весьтӧ паськӧдны ичӧт предпринимательстволысь рынокса позянлунъяс 

	 Уджтас олӧмӧ пӧртысьяс
	-
	Коми Республикаса Правительство, а сідзжӧ сыӧн уполномочитӧм Коми Республикаса министерствояс да мукӧд олӧмӧ пӧртысь власьт  орган, меставывса асвеськӧдлан органъяс (сёрнитчӧм серти), а сідзжӧ мукӧд орган да организация, кутшӧмъясӧс лӧсялана ногӧн корӧ Коми Республикаса Правительство 

	Уджтас сьӧмӧн могмӧдан мында да источник
	-
	ставнас Уджтас олӧмӧ пӧртӧм вылӧ колӧ 35 050,0 сюрс шайт Коми Республикаса республиканскӧй бюджет средствояс тшӧт весьтӧ, сы лыдын:

2004 во – 15 000 сюрс шайт;

2005 во – 20 050 сюрс шайт

	Уджтас олӧмӧ пӧртӧмысь виччысяна кывкӧртӧдъяс
	-
	Коми Республикаын ичӧт предпринимательство субъект лыд быд вося содӧм 5 прӧчентысь оз этшаджык;

ичӧт предпринимательство субъектъяслы государствосянь уна сикас формаа отсӧг сетан позянлун содӧм;

услугаяс сетан да тӧвар лэдзан юкӧн паськӧдӧм;

ичӧт бизнес юкӧнын уджӧн могмӧдӧм да 1,0 сюрс выль уджалан места лӧсьӧдӧм;

ичӧт предпринимательство субъектъяслӧн сьӧм-овмӧс уджысь бюджетъясӧ сьӧм воӧмъяс содӧм 35 прӧчентысь оз этшаджык;

ичӧт предприятиеяслӧн уджын зумыдлун кыпӧдӧм

	Уджтас олӧмӧ пӧртӧм бӧрся контроль котыртан система
	-
	Уджтас олӧмӧ пӧртӧм бӧрся видзӧдӧны Коми Республикаса Государственнӧй Сӧвет да Коми Республикаса Правительство


І. Панас
"Коми Республикаын ичӧт предпринимательство сӧвмӧдӧм да сылы отсӧг сетӧм (2004 – 2005 вояс)" торъя мога республиканскӧй уджтас  лӧсьӧдӧма "Россия Федерацияын ичӧт предпринимательстволы государствосянь отсӧг сетӧм йылысь" федеральнӧй оланпас, Коми Республикаса Правительстволӧн 2002 во июнь 10 лунся 164-р №-а тшӧктӧм сертиичӧт предпринимательство сӧвмӧдан ӧд содтӧм, ичӧт предпринимательство субъектъяс кредит ресурсъясӧн могмӧдӧм, налы бур уджаланног лӧсьӧдӧм могысь.

ІІ. Сьӧкыдлунъяс да уджтас методъясӧн 

найӧс решитӧмлысь коланлунсӧ подулалӧм

Коми Республикаса ичӧт предпринимательство – тайӧ пӧшти 3 сюрс ичӧт предприятие да 34 сюрсысь унджык торъя асшӧр уджалысь. Ичӧт предприятиеясын уджалӧны 42,7 сюрс морт. Быд коймӧд асшӧр уджалысь, лыддьӧм серти, удж вылӧ босьтӧ шӧркодя 1-сянь 5 уджалысьӧдз. Асшӧр уджалысьяс сетӧны республикаын унджык выль уджалан места. 

Республикаын 70,0 прӧчент асшӧр уджалысьлы да 30,0 прӧчентысь унджык ичӧт предприятиелы вузасьӧм да ӧтувъя сёян-юан котыртӧм лоӧны медшӧр уджӧн. Найӧ могмӧдӧны торъя вузасян оборотлысь 78,0 прӧчент да республикаын сетан быт услугаяслысь 63,4 прӧчент.

Ичӧт предпринимательство босьтӧ ассьыс места и республикаса экономикалӧн производственнӧй юкӧнӧ. Республикаын ичӧт бизнесса промышленнӧй производстволӧн ӧтувъя ыдждаыс, торъя асшӧр уджалысьясӧс пыртӧмӧн, лоӧ Коми Республикаын вӧчан прӧдукция ыдждаысь 6,0 прӧчент. Ичӧт предприятиеясӧн вӧчсьӧ тӧвар да услугаяс ӧтувъя ыдждаысь 14,0 прӧчент. Ичӧт предпринимательстволӧн пайыс медся тӧдчана ньӧбан-босьтан тӧвар лэдзӧмын (пластикысь ӧшиньяс да ӧдзӧсъяс вӧчӧм, кӧм, мебель, пызь, минеральнӧй ва вӧчӧм). Кер петкӧдӧмын ичӧт бизнеслӧн пайыс лоӧ 13,2 прӧчент, тьӧс-плака вӧчӧмын – 17,5 прӧчент, кирпич – 54,0 прӧчент, кампет-преник – 34,8 прӧчент, пызьысь пӧжалӧмторъяс – 14,5 прӧчент, калбас – 19,4 прӧчент. Республикаын грузъяслысь коймӧд юкӧнсӧ нуӧны-вайӧны ичӧт предпринимательство субъектъяс, стрӧитчӧмын джынсьыс унджык пӧдрада уджсӧ вӧчӧны ичӧт предприятиеяс.

Но век жӧ республикаын ичӧт бизнеслӧн вынйӧрыс оз ставнас видзсьы. Сылӧн сӧвман тшупӧдыс Россия Федерацияса мукӧд регион серти улынджык да тӧдчымӧн кольччӧ бура сӧвмӧм рынок экономикаа странаясын петкӧдлан лыдпасъясысь, кӧні тайӧ экономика секторыс могмӧдӧ уджӧн джынсьыс унджык йӧзӧс да могмӧдӧ ВВП вӧчӧм.

Уджтаслысь мероприятиеяс олӧмӧ пӧртігӧн колӧ артмӧдны ӧтувъя, зумыд система Коми Республикаын ичӧт предпринимательстволы  государствосянь отсалан да сӧвмӧдан юкӧнын.

ІІІ. Уджтаслӧн шӧр мог да могъяс
Уджтаслӧн шӧр могъясӧн лоӧны ичӧт предпринимательство сӧвмӧдан ӧд содтӧм, ичӧт бизнес субъектъяс кредит реурсъясӧн могмӧдӧм, ичӧт предпринимательство субъектъяслы бур уджаланног лӧсьӧдӧм.

Уджтас олӧмӧ пӧртӧм отсалас решитны татшӧм могъяс:

бурмӧдны Коми Республикаын ичӧт предпринимательсто сӧвмӧмын государствосянь отсӧг сетан система;

лӧсьӧдны ичӧт предпринимательстволы уджалӧм вылӧ бур правовӧй климат;

лӧсьӧдны бур инвестицияяс, отсавны ичӧт предпринимательство субъектъяслы сьӧмӧн да инвестицияясӧн; 

сӧвмӧдны ичӧт предпринимательство отсӧг сетан инфраструктура;

паськӧдны асшӧр уджалысьяслысь юӧртан ресурсъясӧ пырӧдчӧм;

бурмӧдны ичӧт предпринимательстволы кадръясӧн отсалӧм;

сӧвмӧдны ичӧт предпринимательство юкӧнын регионкостса да войтыркостса йитӧд кутӧм.

ІV. Уджтас олӧмӧ пӧртан кад

Уджтас олӧмӧ пӧртсьӧ 2004–2005 воясӧ.

V. Уджтас ресурсъясӧн могмӧдӧм

Уджтас вылӧ Коми Республикаса республиканскӧй бюджет тшӧт весьтӧ ставнас колӧ 35 050,0 сюрс шайт, сы лыдын вояс кузя:

2004 во – 15 000 сюрс шайт;

2005 во – 20 050 сюрс шайт.

VІ. Уджтас олӧмӧ пӧртӧмысь экономикаын 

да социальнӧй юкӧнын виччысяна кывкӧртӧд

Уджтас мероприятиеяс олӧмӧ пӧртӧмысь:

содас ичӧт предпринимательство субъектъяслы государствосянь уна сикас отсӧг сетӧмын позянлун;

Коми Республикаын ичӧт предпринимательство субъектъяслӧн лыд быд во содас 5 прӧчентысь оз этшаджык;

содас ичӧт бизнес юкӧнын уджӧн могмӧдӧм, лоӧ лӧсьӧдӧма 1,0 сюрсысь оз этшаджык выль удж местаяс, мый сетас позянлун республикаын чинтыны уджтӧмалан тшупӧд;

ичӧт предпринимательство субъектъяслӧн уджалӧм содтас бюджетъясӧ сьӧм воӧмъяс ыджда да лоӧ 35 прӧчентысь оз этшаджык;

кыптас ичӧт предприятиеяс уджлӧн зумыдлун.

Сыысь ӧтдор, Уджтас олӧмӧ пӧртӧм сетас позянлун кыскыны бюджетысь ӧтдор сьӧмӧн могмӧдан источникъясысь 80 млн шайтысь оз этшаджык мында сьӧм. Содас республикалысь экономика сӧвмӧдӧм могмӧдысь инвестиция ыджда, производстволысь вынйӧр бура выльмӧдӧм.

VІІ. Уджтас олӧмӧ пӧртӧм бӧрся видзӧдӧм котыртӧм
Уджтас олӧмӧ пӧртӧм бӧрся видзӧдӧны Коми Республикаса Государственнӧй Сӧвет да Коми Республикаса Правительство.

Коми Республикаса Правительство индӧм ногӧн сетӧ Коми Республикаса Государственнӧй Сӧветлы Уджтас олӧмӧ пӧртӧм йылысь отчёт.

Коми Республикаса министерствояслӧн да мукӧд олӧмӧ пӧртысь власьт органлӧн Уджтас збыльмӧдӧм кузя удж бӧрся видзӧдӧ да уджӧн веськӧдлӧ, а сідзжӧ Уджтасса мероприятиеяс наӧн олӧмӧ пӧртӧм бӧрся видзӧдӧ Коми Республикаса Правительство.

VІІІ. Коми Республикаса республиканскӧй бюджет тшӧт весьтӧ

 уджтасса мероприятиеяслӧн система
	д/в №
	Мероприятие ним 
	Олӧмӧ пӧртан кад (во)
	Сьӧмӧн могмӧдан мында

(сюрс шайт)
	Бюджетысь сьӧм босьтысьяс

	
	
	
	ставыс
	сы лыдын вояс серти
	

	
	
	
	
	2004
	2005
	

	1
	2
	3
	4
	5
	6
	7

	І. Ичӧт предпринимательство субъектъяслӧн уджӧн веськӧдлысь 

нормативнӧй правовӧй подув бурмӧдӧм

	1.
	Лӧсьӧдны ичӧт предпринимательство субъектъяслӧн уджӧн веськӧдлысь Коми Республикаса нормативнӧй правовӧй подув бурмӧдӧм кузя вӧзйӧмъяс
	2004 – 2005 
	-
	-
	-
	Коми Республикаса экономика сӧвмӧдан министерство

	2.
	Лӧсьӧдны ичӧт предпринимательство субъектъяслысь вот перъян система бурмӧдӧм вылӧ веськӧдӧм нормативнӧй правовӧй актъяс 
	2004 – 2005 
	-
	-
	-
	Коми Республикаса экономика сӧвмӧдан министерство

	3.
	Лӧсьӧдны ичӧт предпринимательство сӧвмӧдӧм могысь Коми Республикалӧн государственнӧй эмбурӧ пырысь овтӧм жыръясӧн вӧдитчӧм вылӧ нормативнӧй правовӧй актъяс 
	2004

ІІ-ІІІ кв.
	-
	-
	-
	Коми Республикаса экономика сӧвмӧдан министерство, 

Коми Республикаса эмбур министерство

	ІІ. Ичӧт предпринимательствоӧс административно-организационнӧя да юӧр сетӧмӧн отсалӧм

	4.
	Дасьтыны да нуӧдны ичӧт предпринимательство сӧвмӧдӧмын административнӧй мытшӧдъяс туялӧм да бырӧдӧм кузя мероприятиеяс, сы лыдын пыртны став тшупӧда видзӧдан, дӧзьӧритан органъяслысь удж бурмӧдӧм кузя вӧзйӧмъяс
	2004 – 2005 
	100,0
	50,0
	50,0
	Коми Республикаса экономика сӧвмӧдан министерство

	5.
	Дасьтыны да пыр выльмӧдны быд сикас видзӧдысь организацияясӧн прӧверкаяс нуӧданног йылысь юӧр
	быд во,

1 кв.
	-
	-
	-
	

	6.
	Дасьтыны да нуӧдны ичӧт бизнес юкӧнын республиканскӧй йӧзводзса мероприятиеяс (конкурсъяс, фестивальяс, выставкаяс, ярмангаяс, семинаръяс, сӧвещаниеяс, конференцияяс, чукӧртчӧмъяс да с.в.), сы лыдын:

1) "Зарни кияс" йӧзкостса да декоративно-прикладнӧй искусстволысь регионкостса фестиваль;

2) йӧзӧс вердан медбур предприятие вылӧ республиканскӧй конкурс

3) "Вося платтьӧ" республиканскӧй конкурс

4) пӧжасян искусстволысь республиканскӧй фестиваль;

5) парикмахер искусстволысь республиканскӧй конкурс;

6) йӧзӧс бытын могмӧдысь уджалысьяслысь профессиональнӧй уджсям лунъяс да гырысь класса велӧдчысьясӧс уджсикасъясӧн тӧдмӧдан лунъяс;

7) "Тӧвар" абу сёян-юан тӧвар чукӧрӧн вузалӧм да ньӧбӧм кузя республиканскӧй ярманга
	2004 – 2005

2004

ІІІ кв. 

2004

ІІІ кв. 

2004

ІV кв. 

2005

ІІІ кв. 

2005

ІV кв. 

быд во,

І, ІІІ кв

быд во,

ІV кв.
	1500,0
	750,0
	750,0
	Коми Республикаса экономика сӧвмӧдан министерство,

Коми Республикаса культура да национальнӧй политика министерство

	7.
	Нуӧдны республиканскӧй конференция Коми Республикаын ичӧт предпринимательство петкӧдлысьяс участвуйтӧмӧн (конференцияын: "Коми Республикаын ичӧт бизнес" выставка, "Вося асшӧр уджалысь", "Вося асшӧр уджалысь – нывбаба" конкурс).

Котыртны ичӧт предпринимательстволӧн могъяс кузя регионкостса, став Россияса да войтыркостса мероприятиеясын ичӧт предпринимательствоса субъектъяслысь да ичӧт предпринимательстволы отсӧг сетан инфраструктураса субъектъяслысь участвуйтӧм (конференцияясын, форумъясын, чукӧртчӧмъясын, семинаръясын, ярмангаясын, выставкаясын), сы лыдын "Ичӧт бизнес лунъяс" (Москва кар), "Балтийскӧй партнериат" (Санкт-Петербург кар) да с.в.
	2004 –2005 
	2200,0
	1000,0
	1200,0
	Коми Республикаса экономика сӧвмӧдан министерство

	8. 
	Дасьтыны, лэдзны да выльмӧдны ичӧт предпринимательство субъектъяслысь тӧвар да услугаяс рынок вылӧ петкӧдӧм да кыпӧдӧм могысь Коми Республикаын вӧчӧм йӧзлы колана бур тӧварлысь каталог, сы лыдын выставкаяс, ярмангаяс вылӧ 
	2004 – 2005 
	150,0
	-
	150,0
	Коми Республикаса экономика сӧвмӧдан министерство

	9.
	Дасьтыны, лэдзны торъя каталог Коми Республикаын ремеслӧса да йӧзкост прӧмыселса вӧчӧмторъяс регионкостса да войтыркостса рынок вылӧ петкӧдӧм, йӧзкост-художествоа прӧмыселӧн паськыда тӧдмӧдӧм могысь, сы лыдын выставкаяс, ярмангаяс вылын 
	2004 – 2005 
	150,0
	150,0
	-
	Коми Республикаса экономика сӧвмӧдан министерство

	10.
	Дасьтыны да лэдзны Коми Республика мутасын ичӧт предпринимательство субъектъяслысь удж нормативнӧя правовӧя могмӧдӧм кузя юӧра материалъяс (сборникъяс, брошюраяс), медым разӧдны найӧс Коми Республикаса асшӧр уджалысьяс, ичӧт предпринимательстволы отсӧг сетан инфраструктура субъектъяс да государственнӧй власьт органъяс костын 
	2004 – 2005 
	500,0
	250,0
	250,0
	Коми Республикаса экономика сӧвмӧдан министерство

	11.
	Уджӧдны предпринимательстволысь юӧртан-маркетингӧвӧй сеть (ПЮМС), сы лыдын:

1) могмӧдны материально-техническӧя да методика боксянь; 

2) бурмӧдны сетьлысь юӧр подув (справочнӧй правовӧй система дорӧ пырӧдчӧм, связь услугаяс, электроннӧй пошта, Интернет сеть, гижӧдчӧм);

3) нуӧдны ПЮМС-са уджалысьяслы торъя семинаръяс;

4) ылісянь консультируйтны предпринимательство юалӧмъяс кузя;

5) нуӧдны асшӧр уджалысьяслы каръясын да районъясын ПЮМС подув вылын велӧдан семинаръяс да гӧгрӧс пызанъяс
	2004 – 2005 
	2200,0
	1100,0
	1100,0
	Коми Республикаса экономика сӧвмӧдан министерство

	12.
	Пыртны Интернет сетьӧ Коми Республикаын ичӧт предпринимательство йылысь юӧр. Лӧсьӧдны да пыр выльмӧдны Коми Республикаса сайтын торъя юкӧд (пыртны Коми Республикаын ичӧт предпринимательстволы отсӧг сетан система йылысь, ичӧт предпринимательство отсӧг сетан инфраструктура субъектъяс да ичӧт предпринимательство субъектъяс йылысь юӧр, ичӧт бизнес юкӧнын планируйтӧм войтыркостса, став Россияса, регионкостса мероприятиеяс йылысь юӧр, нуӧдны "Ичӧт предпринимательство йылысь юалӧмъяс вылӧ вочакывъяс да комментарийяс" рубрика)  
	2004 – 2005 
	300,0
	200,0
	100,0
	Коми Республикаса экономика сӧвмӧдан министерство

	13.
	Кутны йитӧд йӧзӧс юӧртанінъяскӧд предпринимательстволысь ошкана образ артмӧдан юкӧнын. Йӧзӧдны ичӧт предпринимательство йылысь материалъяс, сы лыдын юӧр сетан республиканскӧй средствоясын торъя тематическӧй лист бокъяс ("Республика", "Молодёжь Севера", "Экспресс - неделя" да мукӧд), телепередачаясын рубрикаяс
	2004 – 2005
	300,0
	150,0
	150,0
	Коми Республикаса экономика сӧвмӧдан министерство

	14.
	Нуӧдны сиктын семья бизнес сӧвмӧдӧм кузя организационнӧй мероприятиеяс 
	2004 – 2005
	-
	-
	-
	Коми Республикаса экономика сӧвмӧдан министерство

	Ставыс юкӧд серти
	
	7400,0
	3650,0
	3750,0
	

	ІІІ. Ичӧт предпринимательстволы сьӧмӧн да инвестицияясӧн отсалӧм

	15. 
	Нуӧдны бизнес-проектъяс да бизнес-мӧвпъяс бӧрйӧм кузя конкурс:

1) медводдза этап – каръясын, районъясын

2) мӧд этап – вӧчны республиканскӧй комиссияӧн кывкӧртӧдъяс да индыны конкурсын вермысьясӧс 
	1 во джын

2004, І кв. 2004, 

ІІ кв.
	-
	-
	-
	Коми Республикаса экономика сӧвмӧдан министерство

	16.
	Сетны отсӧг ичӧт предпринимательство субъектъяслы инвестиционнӧй проектъяслысь бизнес-планъяс лӧсьӧдӧмын:

1) индыны конкурс подув вылын бизнес-план лӧсьӧдӧм кузя организация-вӧчысьӧс;

2) дасьтыны конкурс подув вылын ичӧт предпринимательство субъектъяслы бизнес-планъяс
	2004 – 2005 
	1700,0
	700,0
	1000,0
	Коми Республикаса экономика сӧвмӧдан министерство

	17.
	Конкурс подув вылын сетны ичӧт предпринимательство субъектъяслы – юридическӧй кывкутысьяслы инвестиционнӧй проектъяс олӧмӧ пӧртӧм вылӧ наӧн кредитъяс босьтігӧн Коми Республикаса государственнӧй гарантияяс
	2004 – 2005 
	7500,0
	3000,0
	4500,0
	Коми Республикаса экономика сӧвмӧдан министерство

	18.
	Пыртны Коми Республикаса республиканскӧй бюджет тшӧт весьтӧ ичӧт предпринимательство субъектъяслы медшӧр отрасльясын лизинг механизм (конкурс подув вылын) (пу вӧчӧдан отрасль, видз-му прӧдукция переработайтӧм, вӧрса вотӧс да тшак переработайтӧм) 
	2004 – 2005 
	2700,0
	1000,0
	1700,0
	Коми Республикаса экономика сӧвмӧдан министерство

	19.
	Субсидируйтны Коми Республикаса республиканскӧй бюджет тшӧт весьтӧ кредитнӧй организацияясын ичӧт предпринимательство субъектъясӧн босьтӧм кредитъяс кузя прӧчент ставкаысь юкӧн
	2004 – 2005 
	8000,0
	3550,0
	4450,0
	Коми Республикаса экономика сӧвмӧдан министерство

	20.
	Коми Республикалы законодательствоӧн индӧм пӧрадок серти участвуйтны восьса акционер котыръясын да мукӧд организацияын, кодъяс збыльмӧдӧны ичӧт предпринимательство сӧвмӧдӧм вылӧ веськӧдӧм проектъяс 
	2004 – 2005 
	2000,0
	1000,0
	1000,0
	Коми Республикаса экономика сӧвмӧдан министерство, Коми Республикаса эмбур министерство

	21.
	Нуӧдны Коми Республикаын кредитнӧй кооперация сӧвмӧдӧм кузя ӧтвывтӧм мероприятиеяс да олӧмӧ пӧртны ичӧт предпринимательство субъектъяслысь микрокредитование механизм
	2004 – 2005 
	-
	-
	-
	Коми Республикаса экономика сӧвмӧдан министерство

	22.
	Тӧдмавны "Россия Федерацияса регионъясын ичӧт да шӧр предпринимательство да банковскӧй сектор сӧвмӧм" Став мирса банклӧн проектын участвуйтӧмӧн ичӧт предпринимательство юкӧнӧ сьӧм бюджетысь ӧтдор кыскӧм кузя механизмъяс, сы лыдын быд сикас сьӧм механизмӧн вӧдитчӧмӧн:  банкса кредитъяс, кредитуйтӧм дырйи банкӧн сетӧм гарантияяс
	2004 – 2005 
	-
	-
	-
	Коми Республикаса экономика сӧвмӧдан министерство

	Ставыс юкӧд серти
	
	21900,0
	9250,0
	12650,0
	

	ІV. Ичӧт предпринимательстволы отрасльса да эмбур отсӧг

	23.
	Сетны ичӧт предпринимательстволы торъя инфраструктура подув вылын государствосянь отсӧг конкурс подув вылын производственнӧй, офис да склад жыръяс кӧртымӧ сетӧм формаын 
	2004 – 2005 
	-
	-
	-
	Коми Республикаса экономика сӧвмӧдан министерство, Коми Республикаса эмбур министерство

	24.
	Восьтны ичӧт предпринимательство субъектъяс сӧвмӧдӧм да налы отсалӧм кузя бизнес-шӧринъяс, сы лыдын Сыктывкар, Печора, Ухта каръясын; Мылдін,  Сыктыв, Кулӧмдін, Емдін районъясын
	2004 – 2005 
	4500,0
	1500,0
	3000,0
	Коми Республикаса экономика сӧвмӧдан министерство, Коми Республикаса эмбур министерство, Коми Республикаса культура да национальнӧй политика министерство

	25.
	Отсӧг сетны республикаын ичӧт предпринимательстволысь ыджыд да шӧр бизнесса производственнӧй предприятиеяскӧд ӧтувъя йитӧдъяс сӧвмӧдӧмын
	2004 – 2005 
	-
	-
	-
	Коми Республикаса экономика сӧвмӧдан министерство

	Ставыс юкӧд серти
	
	4500,0
	1500,0
	3000,0
	

	V. Ичӧт предпринимательстволы кадръясӧн отсалӧм

	26.
	Лӧсьӧдны Коми Республикаын ичӧт предпринимательстволы кадръяс дасьтӧм да выльысь велӧдӧм кузя мероприятиеяслысь план
	2004 во 

1 кв.
	-
	-
	-
	Коми Республикаса экономика сӧвмӧдан министерство

	27.
	Котыртны ичӧт предпринимательство субъектъяс кужысь кадръясӧн могмӧдӧм кузя юӧртана-аналитическӧй система, сы лыдын:

1) котыртны да нуӧдны ичӧт предпринимательстволы кадръяс выльысь велӧдӧмын да налысь тӧдӧмлун содтӧмын ӧнія да водзӧ вылӧ коланлунлысь мониторинг;

2) дасьтыны Коми Республикаса велӧдан учреждениеясын юӧр база уджалысьяслысь да специалистъяслысь кадръяс дасьтӧм, тӧдӧмлунъяс бурмӧдӧм да содтӧм кузя сетан услуга лыддьӧг пасйӧмӧн 
	2004 – 2005

2004 

2004 – 2005 
	30,0

30,0

-
	30,0

30,0

-
	-

-

-
	Коми Республикаса экономика сӧвмӧдан министерство

	28.
	Сетны ичӧт бизнес организацияяслы отсӧг "Россия Федерацияса йӧзкост овмӧс организацияяслы веськӧдлан кадръяс дасьтӧм йылысь" Россия Федерацияса Президентлӧн 1997 во июль 23 лунся 774 №-а Индӧд олӧмӧ пӧртӧмын веськӧдлысьяслӧн да специалистъяслӧн участвуйтӧм кузя 
	2004 – 2005 
	-
	-
	-
	Коми Республикаса экономика сӧвмӧдан министерство

	29.
	Котыртны "Ичӧт бизнесӧн веськӧдлӧмын менеджмент" 500-часа уджтас серти ичӧт бизнес организацияясса веськӧдлысьясӧс выльысь велӧдӧм. Бергӧдны кадръяс выльысь велӧдӧм кузя велӧдан учреждениеяслы рӧскод юкӧн.
	2004 - 2005
	210,0
	105,0
	105,0
	Коми Республикаса экономика сӧвмӧдан министерство

	30.
	Содтыны Коми Республикаса экономика отрасльяслӧн ичӧт предприятиеясса веськӧдлысьяслысь да специалистъяслысь да асшӧр уджалысьяслысь уджсикас тшупӧд, сы лыдын:

1) вӧр, пу вӧчӧдан промышленносьтын;

2) стрӧитчӧмын да автомашина транспортын;

3) оланін да коммунальнӧй овмӧсын;

4) услугаяс юкӧнын;

5) видз-му овмӧсын
	2004 - 2005
	285,0
	110,0
	175,0
	Коми Республикаса экономика сӧвмӧдан министерство

	31.
	Содтыны Коми Республикаын ичӧт предпринимательстволы отсалысь инфраструктура субъектъяслысь уджсикасын тӧдӧмлунъяс семинаръяс нуӧдӧм  пыр, сы лыдын ичӧт предпринимательстволы отсӧг сетан могъясӧн уджалысь специалистъяслӧн "гӧгрӧс пызанъяс" пыр
	2004 – 2005, кварталнас ӧтчыдысь
	160,0
	60,0
	100,0
	Коми Республикаса экономика сӧвмӧдан министерство

	32.
	Отсӧг сетны ассьыныс удж восьтыны кӧсйысь гражданалы  велӧдӧмын, сы лыдын:

1) "Ичӧт да шӧр бизнесын менеджмент" специализация кузя "Прикладнӧй экономика" 94-часа уджтас збыльмӧдӧм пыр;

2) ичӧт предпринимательство юкӧнын проектъяслысь бизнес-планъяс лӧсьӧдӧм кузя методическӧй вӧзйӧмъяс лэдзӧм пыр;

3) проектлысь бизнес-план олӧмӧ пӧртан тшупӧдын ассьыныс удж восьтыны кӧсйысь гражданалы организационно-методическӧя, юӧрӧн отсалӧм пыр
	2004 – 2005 
	265,0

250,0

15,0

-
	95,0

90,0

5,0

-
	170,0

160,0

10,0

-
	Коми Республикаса экономика сӧвмӧдан министерство

	33.
	Котыртны велӧдан учреждениеясса велӧдчысьясӧс да студентъясӧс Коми Республикаын экономикалӧн да предпринимательстволӧн подувъясӧ практическӧй велӧдӧм, сы лыдын "Том йӧзлӧн вермӧмъяс" войтыркостса велӧдан уджтас серти
	2004 –2005 
	300,0
	200,0
	100,0
	Коми Республикаса экономика сӧвмӧдан министерство

	Юкӧд серти ставнас 
	
	1250,0
	600,0
	650,0
	

	VІ. Ичӧт предпринимательство юкӧнын регионкостса да войтыркостса йитӧд кутӧм

	34.
	Йитчыны ичӧт предпринимательстволы государствосянь отсӧг сетан юалӧмъяс кузя ичӧт предпринимательстволы отсалысь государственнӧй власьтса федеральнӧй органъяскӧд да мукӧд тэчаскӧд 
	2004 –2005 
	-
	-
	-
	Коми Республикаса экономика сӧвмӧдан министерство

	35.
	Лӧсьӧдны регионъяслысь опыт велӧдӧм да сыӧн вӧдитчӧм могысь Коми Республикаын ичӧт предпринимательстволы государствосянь отсӧг сетан система бурмӧдӧм вылӧ вӧзйӧмъяс дасьтігӧн Россия Федерацияса орчча субъектъяскӧд регионса да удж йитӧдъяс,  ичӧт предпринимательстволы отсӧг сетан юкӧнын Россия Федерацияса субъектъяслӧн законодательство мониторинг
	2004 –2005 
	-
	-
	-
	Коми Республикаса экономика сӧвмӧдан министерство

	36.
	Ыштӧдны ӧтвыв уджалӧмӧ консультирование, велӧдан, сьӧм кыскан, ичӧт предпринимательстволы отсӧг сетысь инфраструктура сӧвмӧдан юкӧнын предпринимательстволы отсӧг сетысь войтыркостса тэчасъяс ("Евразия" фонд, TACІS, EБРР, CІDA да мукӧд), сы лыдын:

1) нуӧдны "Коми Республикаса сӧвмытӧм посёлокъясын (районъясын) ичӧт предприятиеяслы отсӧг сетан формаяс да тшупӧдъяс" российско-финскӧй семинар;

2) нуӧдны "Водзӧ олӧмлы вӧр-ва ресурсъяс: Коми Республикаын ӧтувъя проектъяс" российско-канадскӧй делӧвӧй форум;

3) нуӧдны Бранденбургын (Германия) ичӧт предпринимательство субъектъяслысь российско-германскӧй йитӧд кутан биржа
	2004 –2005 

2004 вося 

І, ІІ кв.

2004 вося І кв.

2004 вося ІV кв. – 2005 вося І кв.
	-
	-
	-
	Коми Республикаса экономика сӧвмӧдан министерство

	37.
	Сетны отсӧг ичӧт предпринимательстволы отсӧг сетан инфраструктура организацияяслы ичӧт предпринимательстволы отсалӧм вылӧ войтыркостса грант босьтӧм вылӧ конкурсъясын участвуйтӧм вылӧ документация дасьтӧмын ("Евразия" фонд, TACІS да с.в. уджтасъяс)
	2004 –2005 
	-
	-
	-
	Коми Республикаса экономика сӧвмӧдан министерство

	Уджтас кузя ставнас
	
	35050,0
	15000,0
	20050,0
	


Исакова

20 946 пас


